
Introducion

No mercado de carne de vaciin maior, considé-
rase que a carne procedente de animais cunha
condicién corporal moi boa e cun alto contido
en graxa ten unha calidade elevada. A demanda
deste tipo de carne aumentou nos ultimos anos,
e como consecuencia aprobouse en 2017 o Regu-
lamento da IXP Vaca Gallega/Buey Gallego, co fin
de protexer e amparar a producion de carne de
vacin maior nacido, criado, cebado e sacrificado
en Galicia, comunidade auténoma que concentra
0 maior censo de vacas de aptitude leiteira de
Espana. No entanto, o prezo de mercado non
é suficiente para facer rendible o proceso de
engorde.

No Centro de Investigaciéns Agrarias de Ma-
begondo (CIAM) puido comprobarse, a través
de diversos estudos, que co pasto de primavera
de boa calidade os animais podian obter ga-
nancias de peso vivo superiores a 1 kg por dia.
Estas elevadas ganancias poden conseguirse nas
primeiras fases de engorde,
mentres que nas etapas finais
da ceba, para conseguir un
engraxamento axeitado nun
tempo razoable, era necesa-
rio realizar un acabado con
concentrado. Ademais de ter
en conta isto, existen certas
técnicas, como a castracion
das vacas, que poderian
mellorar a eficiencia da
ceba, tanto nos parametros
produtivos como nas carac-
teristicas do canal e da carne.

Entre os anos 2018 e 2021
desenvolveuse un proxecto
de investigaciéon no que

colaboraron o CIAM, a empresa Gutrei Galicia
e o Centro Tecnoloxico da Carne (CTC). Neste
estudo os investigadores analizaron o efecto
da castracion e do tipo de alimentacién sobre
o rendemento produtivo e a calidade do canal
e da carne de vacas de descarte da raza Frisoa.
Nun primeiro ensaio, que é obxecto deste re-
sumo, avaliouse o efecto da castracion en dous
grupos de vacas alimentadas con silo de herba e
un concentrado altamente enerxético.

Material e métodos

Neste estudo utilizdronse 21 vacas de descarte
de raza Holstein-Friesian, as cales foron dividi-
das en dous grupos en funcién do peso vivo, a
condicién corporal e a idade. No mes de febreiro
de 2019, un grupo de 11 vacas foi castrado me-
diante o método transvaxinal RILU, unha técnica
minimamente invasiva, relativamente rapida e
segura.

0 pastoreo de primavera permite obter elevadas ganancias de peso a un baixo custo
en vacas cunha condicion corporal inicial baixa

Peso vivo (PV) e condicion corporal (CC) dos animais ao longo do ensaio

Posteriormente, os dous grupos (as vacas cas-
tradas e as non castradas) permaneceron en
pastoreo ata mediados de xuno, momento en
que se iniciou a ceba con ensilaxe de herba e
cantidades crecentes de concentrado durante
212 dias (4 kg de concentrado entre o 17 de xuiio
e 0 28 de agosto, 6 kg de concentrado entre o
28 de agosto e o 1 de outubro e finalmente 8 kg
de concentrado entre o 1 de outubro e o 15 de
Xaneiro).

Os animais pesaronse cada 1-2 meses e avaliouse
a stia condicion corporal. No momento do sacri-
ficio, recolleuse o peso do canal, a clasificacién

Exemplar cunha condicion corporal media-boa

SEUROP e o estado de engraxamento (medido
nunha escala que vai do 1, segundo sexa un canal
menos engraxado, ata o 5 que corresponderia aos
canais mais engraxados). Despois realizouse un
despezamento completo da metade esquerda do
canal e recolleuse unha mostra do lombo para
a determinacion dos parametros fisicoquimicos
(composicién quimica, cor, forza de corte e acidos
graxos) e microbiol6xicos da carne. Unha parte
da mostra mantivose en refrixeracién durante
30 e 90 dias para ver o efecto da maduracién nos
parametros analizados.

Resultados

1. Parametros in vivo

A castracién reduciu a ganancia de
peso a menos da metade durante
0 primeiro mes tras a sua reali-
zacién, ainda que se recuperou
posteriormente. Do mesmo xeito
que se observou en estudos an-
teriores, a ganancia media diaria
(GMD) foi mais alta na primavera,
e viuse reducida no veran debido
4 diminucién de calidade do pasto
como consecuencia do espigado.
Durante a ceba, a GMD foi mais



adcidos graxos omega-6,
cuxos valores foron mais
a ' elevados nas vacas castradas.

Aerobios meséfilos Enterobacterias Pseudomonas Mofos/lévedos

Tipo de microorganismo

Abundancia de microosganismos na carne ao longo da maduracion

alta nas vacas castradas. Debido a isto, no mo-
mento da dltima pesada, o peso dos dous lotes
foi semellante. A condicién corporal dos animais
aumentou durante o ensaio e non se observaron
diferenzas entre os grupos, a pesar de que na fase
en que consumiron 6 kg de concentrado houbo
unha mingua elevada na GMD pola utilizacion
dunha partida de rotopacas de silo de herba de
baixa calidade, o que evidencia a importancia
de empregar forraxe de boa calidade durante a
fase de ceba.

2. Parametros en canal

Obtivéronse canais duns 430 kg, cun rendemento
do 48 % e unha conformacion media “O”, cun
engraxamento un pouco por debaixo do 4. No
despezamento, sO se observaron diferenzas en
duaas pezas, no xarrete e no candn, que presen-
taron rendementos mais elevados nos animais
que non se castraron.

3. Parametros de calidade da carne

Composicion quimica. Contrariamente ao agar-
dado, o contido en graxa intramuscular foi
mais elevado no grupo de vacas non castradas,
mentres que o contido de proteina e humidade
foi superior na carne dos animais castrados. Os
valores obtidos para a graxa en ambos os grupos
pode considerarse alto (arredor do 14 % de me-
dia) en comparacién cos rexistrados por outros
autores. Desde o punto de vista nutricional, os
acidos graxos insaturados supuxeron algo mais
do 50 % do total. S6 se observaron diferenzas
significativas debidas & castracién no caso dos

graxa aumentou. Pola contra,
o indice de amarelo da carne
diminuiu.

Tenrura. A maduracion mellorou a tenrura da
carne, xa que se observou unha diminucién na
forza de corte entre os 0 e os 30 dias, sen existir
diferenzas entre os 30 e os 90 dias.

Calidade microbioléxica da carne. Ainda que todos
0s microorganismos analizados aumentaron
significativamente co tempo de maduracion,
en xeral, durante os primeiros 30 dias, os va-
lores observados indican unha boa calidade da
carne. Non obstante, cando a maduracién é de
90 dias, os microorganismos aerobios meséfilos
e Pseudomonas spp. alcanzan valores que os fan
“non aptos” para o consumo humano, ainda que
as enterobacterias seguen manténdose en niveis
baixos.

Resumo

Como resumo dos resultados obtidos neste
ensaio, observouse que o periodo posterior &
castracion afectou negativamente o engorde
das vacas. Ainda que este efecto desapareceu
en pouco tempo, a castracién non mellorou os
rendementos dun xeito que xustifique a sta
utilizacion. Por outra banda, e do mesmo xeito
que os resultados obtidos noutros traballos, o
pastoreo de primavera permitiu obter ganancias
de peso elevadas cun baixo custo. En canto a
maduracion, esta mellorou a tenrura da carne,
pero ao aumentar este periodo de maduracion
dos 30 aos 90 dias, a calidade microbioldxica
da carne diminuiu, ata o punto de que o seu
consumo deixa de ser recomendable.

